
Ատենախոսության թեման հաստատվել է

ՀՀ ԳԱՍ Մ.Քոթանյանի անվան տնտեսագիտության ինստիտուտում ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Գիտական ղեկավար՝ տնտեսագիտության դոկտոր,

պրոֆեսոր Ո.Մ.Միրզոյան

Պաշտոնական ընդդիմախոսներ տնտեսագիտության դոկտոր,
պրոֆեսոր Ա.Խ.Մարկոսյան

տնտեսագիտության թեկնածու,

դոցենտ Հ.Պ.Ֆահրադյան

Առաջատար կազմակերպություն ՀՀ Ֆինանսների և էկոնոմիկայի

նախարարության տնտեսագիտական

հետազոտությունների ինստիտուտ

Պաշտպանությունը կայանալու է 2003թ. սեպտեմբերի 11-ին, Ժ.1500 -ին

Երևանի պետական տնտեսագիտական ինստիտուտում գործող թիվ 014

մասնագիտական խորհրդի նիստում:

Հասցեն 375025, ք. Երևան, Նալբանդյան 128:

Ատենախոսությանը կարելի է ծանոթանալ Երևանի պետական տնտեսագիտական

ինստիտուտի գրադարանում:

Սեղմագիրն առաքված է 2003թ. օգոստոսի 11-ին:

Թեմայի _արդիականությունը և _հրատապությունը: Ինչպես տնտեսական

բարեփոխումներ իրականացնող ցանկացած երկրում, այնպես էլ Հայաստանի

Հանրապետությունում շուկայական հարաբերությունների հաստատման

ճանապարհն անցնում է կառուցվածքային բարեփոխումների և համապատասխան

շուկայական ենթակառուցվածքների ձևավորման միջոցով: Ընդ որում,

կառուցվածքային տեղաշարժերի քաղաքականությունն ամենից առաջ ներառում է

տնտեսության տարբեր ասպարեզներում կուտակված՝ հիմնահարցերի

հաղթահարումը: Հայաստանի համար այդպիսի ոլորտներից է նաև ծխախոտի

արդյունաբերությունը, որտեղ նույնպես նոր տնտեսակարգին անցման շրջանում

օբյեկտիվ և սուբյեկտիվ պատճառներով նկատվեցին մեծ ցնցումներ:

Այդուհանդերձ, այնպիսի ինստիտուցիոնալ միջոցառումը, ինչպիսին

մասնավորեցումն էր, պետք է խթաներ ծխախոտի արդյունաբերության կառուցվածքը

շուկայականին արագորեն հարմարեցնելուն՝ հանգեցնելով վերջինիս

արդյունավետության բարձրացմանը: Այս ոլորտում նկատվող վերջին դրական

տեղաշարժերը դեռևս բավարար չեն, քանի որ նշված ճյուղն ունի զարգացման

բավականին մեծ ներուժ և հեռանկարներ: Հանրապետությունում ստեղծված

իրավիճակը պայմանավորված է այս ոլորտում առկա և հրատապ լուծում պահանջող

մի շարք հիմնախնդիրներով, որոնցից հատուկ կարելի է առանձնացնել շուկայական

և արտադրական ենթակառուցվածքների թերզարգացվածությունը,

ետմասնավորեցման արդյունքների ամրապնդման համար ոչ բավարար տնտեսական

պայմանները, գործարար միջավայրի թերզարգացվածությունը, հարկային և
մաքսային համակարգի անկատարությունը, արտասահմանյան շուկաներում

տեղական աշխատողների աշխատանքի փորձի պակասը, մարքեթինգային

ուսումնասիրությունների ուղղությամբ աշխատանքների ցածր մակարդակը,

ծխախոտի արտադրության արդյունավետ գործունեությունն ապահովող

բաղադրիչների համալիր կիրառման անհրաժեշտությունը և այլն:

Մասնագիտական խորհրդի գիտական

քարտուղար, տնտեսագիտության

թեկնածու, դոցենտ

դամանում6

Վերոհիշյալ հիմնախնդիրների առկայությամբ են պայմանավորված

արդյունաբերության նշված ենթաճյուղի ուսումնասիրության արդիականությունն ու

անհրաժեշտությունը:

ՀՀ տնտեսության հետագա զարգացման և արտահանման ծավալների

ընդլայնման գործում էական նշանակություն ունի տեղական ծխախոտի

արտադրության ավելացումը, որի համար անհրաժեշտ է արտաքին տեսքի,

փաթեթավորման, վաճառքի խթանման միջոցառումների կիրառման ապահովում, դեռ

ավելին, շուկայական տնտեսությունում պահանջվում են արտադրանքի իրացման

գործընթացների կազմակերպման այնպիսի ձևեր և մեթոդներ, որոնք

համաշխարհային շուկայում կապահովեն հայկական ծխախոտի մասին լիարժեք

տեղեկատվություն և ճանաչում: Այժմ ծխախոտի արտադրության

արդյունավետության բարձրացման նպատակը ոչ միայն գոյություն ունեցող

ռեսուրսներով առավելագույն արտադրանքի ստացումն է, այլև իր որակով և բոլոր

չափանիշներով այնպիսի ծխախոտի թողարկումը, որը մեծ պահանջարկ կունենա

ինչպես ներքին, այնպես էլ հատկապես արտաքին շուկայում:

Առ այսօր հայրենական ծխախոտի արտադրության ինչպես

արդյունավետության բարձրացման, այնպես էլ մյուս հարցերը մանրազնին

տնտեսագիտական հետազոտության չեն ենթարկվել, առավել ևս անցումային

շրջանի կտրվածքով, որով էլ պայմանավորված է հետազոտության հրատապությունը:

Հետազոտության օբլեկտր և առարկան Աշխատանքում հետազոտության

օբյեկտ է հանդիսացել ՀՀ սննդի արդյունաբերության ծխախոտի ենթաճյուղը,

մասնավորապես <<Գրանդ Տոբակո>> հայ-կանադական համատեղ ձեռնարկության,

<<Մասիս Տոբակո>> ՍՊԸ և <<ՍՊՍ Սիգարոն>> ՍՊԸ գործունեությունը:

Հետազոտության առարկա են ՀՀ ծխախոտի արտադրության

արդյունավետության բարձրացման հիմնահարցերը, որոնց լուծման ճանապարհին

կարևորվել է ծխախոտի հումքի և սիգարետների արտադրության

արդյունավետության բարձրացման ուղիների վերլուծության, գնահատման,

պետության կողմից վարվող հարկային և մաքսային արդյունավետ

քաղաքականության, արտահանման ծավալների աճի դերը: Այս իմաստով

շեշտադրվել են ծխախոտի արտահանման ծավալների առավելագույնս աճի,

Հայաստանի Հանրապետության պետական բյուջե հարկային եկամուտների

մակարդակի բարձրացման, աշխատատեղերի ավելացման, մաքսանենգ և

չդրոշմավորված ծխախոտի իրացման հնարավորինս կրճատման, առավել բարձր

որակի ծխախոտի հումքի ստացման և այլ միջոցառումների իրականացման

հարցերը:

Հետազոտության նպատակը և խնդիրները. Հետազոտության հիմնական

նպատակն է տեսական դրույթների, վիճակագրական տվյալների վերլուծության և

հետազոտությունների հիման վրա բացահայտել Հայաստանի Հանրապետության

ծխախոտի և վերջինիս հումքի արտադրության արդյունավետության բարձրացման

հիմնական ուղղությունները, որոշել դրանց ընտրության ու իրականացման

առաջնայնությունը: Դա հնարավորություն կընձեռի ապահովել ծխախոտի

արդյունաբերության կայուն զարգացումը՝ հանգեցնելով ընդհանուր տնտեսության,

արտահանման ծավալի և Հայաստանի Հանրապետության պետական բյուջեում

հարկային եկամուտների մակարդակի աճին:

Նշված նպատակների իրականացման համար ատենախոսությունում

առաջադրվել և իրենց լուծումն են ստացել այնպիսի հիմնախնդիրներ, ինչպիսիք են

ծխախոտի արդյունաբերությունում առկա առանձնահատկությունների

ուսումնասիրումը, ծխախոտի հումքի որակի և եկամտաբերության բարձրացման,

մշակման գծով կատարվող ծախսերի կրճատման միջոցով ծխախոտի վերջնական

արտադրանքի գնի ձևավորումը, ՀՀ ծխախոտի արտադրության

ֆինանսատնտեսական վերլուծությունը, արտադրական ծախսերի իջեցման,

շահույթի և շահութաբերության բարձրացման ուղիների որոշումը և վերջինիս

կանխատեսումը 2003-2007թթ. կտրվածքով, պետության կողմից վարվող հարկային և
մաքսային քաղաքականության ազդեցությունը հանրապետությունում ծխախոտի

արտադրության արդյունավետության բարձրացման, ՀՀ պետական բյուջե հարկային

եկամուտների ծավալի ավելացման, նոր աշխատատեղերի ստեղծման գործում,

հանրապետությունից ծխախոտի արտահանումը որպես օտարերկրյա կապիտալի

ներհոսքի, արտադրության ծավալների աճի և արդյունավետության բարձրացման

անհրաժեշտ պայման, ծխախոտի սպառման շուկայի վերլուծությունը, դրա

նկատմամբ պահանջարկի դրսևորման և ստվերայնության մակարդակի պարզումը,

ծխախոտի սպառման, մարքեթինգային հետազոտության խնդիրների մատնանշումը և

լուծման ուղիները, առկա օրենսդրական դաշտի հանգամանորեն ուսումնասիրման

արդյունքում բարելավման ուղիների հայտնաբերումը, երբ կաճի արտադրության

արդյունավետության մակարդակը, կնվազի մաքսանենգությունը, չդրոշմավորված

ծխախոտի արտադրանքի վաճառքը և ներմուծվող ծխախոտի արտադրանքի

մասնաբաժինը:

Ատենախոսության տեսական, տեղեկատվական և մեթոդաբանա հիմքերը.

Հետազոտության տեսական հիմք են հանդիսացել տնտեսագիտության

դասականների աշխատությունները, մասնավորապես արտադրության

արդյունավետության բարձրացման հիմնահարցերի, Հայաստանի Հանրապետության

անցումային տնտեսության վերաբերյալ հայրենական գիտնականների

աշխատությունների, արտասահմանյան տնտեսագետների աշխատանքների,

Հայաստանի Հանրապետության օրենսդրական ակտերի և կառավարության

որոշումների, ինչպես նաև սեփական հետազոտությունների արդյունքները:

Աշխատանքի համար տեղեկատվական և մեթոդաբանական հիմք են հանդիսացել

Հայաստանի Հանրապետության վիճակագրական ազգային ծառայության, առևտրի և
տնտեսական զարգացման, Ֆինանսների և էկոնոմիկայի, առողջապահության,

գյուղատնտեսության նախարարությունների, պետական եկամուտների և մաքսային

ծառայությունների, հանրապետությանում ծխախոտի արտադրանք թողարկող

ձեռնարկությունների նյութերը, միջազգային կազմակերպությունների

վիճակագրական և վերլուծական տվյալները, փորձագիտական գնահատականները,

սոցիոլոգիական հարցումների արդյունքները, մենագրական, էքստրապոլյացիայի,

գիտական տրամաբանության, ինդուկցիայի ու դեդուկցիայի մեթոդները և այլն:

Ատենախոսության հիմնական գիտական նորույթը և արդյունքները:

ՀՀ ծխախոտի արտադրության արդյունավետության բարձրացման

հիմնախնդիրները տնտեսագիտական հետազոտության ենթարկվում են առաջին

անգամ, առավել ևս անցումային շրջանի կտրվածքով: Ներկայացվող

հետազոտության մեջ ստացված գիտական արդյունքներն ունեն ինքնուրույն բնույթ,

չեն կրկնում այլ հետազոտողների կողմից առանձին հարցերի շուրջ կատարված

ուսումնասիրությունների արդյունքները, որով էլ պայմանավորված է աշխատանքի

գիտական նորույթը:

- Ծխախոտի սպառման տեղական և արտասահմանյան շուկաների ուսումնասիրմամբ

մշակվել են հարկային նոր դրույքաչափեր ինչպես նաև գնահատվել են ծխախոտի

արտադրության արդյունավետության բարձրացման գործում պետության կողմից

վարվող հարկային և մաքսային քաղաքականությունը և արտադրական գործընթացի

խթանման մոտեցումները:

Ծխախոտի արտադրության շահույթի և շահութաբերության մակարդակի

վերլուծության և գնահատման հիման վրա մշակվել է դրանց բարձրացման ուղիները,

որոնցից կարևորվում է ծխախոտի խոտանի ծավալի կրճատումը հումքի

արոմատիզացման գործընթացում: Այս իմաստով բացահայտվել է, որ հնարավոր է

նշված փոշին սոուսացման, այնուհետև չորացման եղանակով նորից օգտագործել

արտադրության մեջ:

Ծխախոտի արտադրության արդյունավետության բարձրացման նպատակով

վերլուծվել ՀՀ-ում վերջինիս գործունեությունը կարգավորող իրավաօրենսդրական

դաշտը, և դրա հիման վրա արվել են կոնկրետ առաջարկություններ՝ կարևորելով

մաքսային օրենսգրքի 105-րդ հոդվածի <<ուղեկցող բեռ>> դրույթը: Այդ նպատակով

առաջարկվել է ՀՀ մաքսային սահմանով ֆիզիկական անձանց կողմից առանց

մաքսատուրքի վճարման տեղափոխվող ծխախոտի բնաիրային այնպիսի չափեր,

որոնք կտրուկ կիջեցնեն ներկրվող ծխախոտի մաքսանենգության ծավալը:

Բացահայտվել են մասնավորեցումից հետո ծխախոտի արտադրության ծավալների

և արդյունավետության մակարդակի անկումը պայմանավորող պատճառները, և

հիմնավորվել են արտադրության ծավալների հետագա աճի նախադրյալներն ու

դրանց ձևավորման անհրաժեշտությունը, կատարվել է ծխախոտի ներքին շուկայի

վերլուծություն ըստ ներմուծվող և հայրենական արտադրանքների կտրվածքի,

մշակվել են վերջինիս իրացման, արտահանման և մարքեթինգային գործունեության

ակտիվացմանն ուղղված առաջարկություններ:

Ծխախոտի արտադրության արդյունավետության բարձրացման հիմնադրույթների

վերլուծությամբ մշակվել են տնտեսվարման նոր պայմաններում ծխախոտի հումքի

ինքնարժեքի իջեցման և բարձրորակ ծխախոտի ստացման որոշակի ուղիներ:

Համալիր կարգով, հանրապետության միջինով և ծխախոտագործության բոլոր

գոտիների կտրվածքով առաջին անգամ մանրամասն որոշվել են ծխախոտի հումքի

վերամշակման ծախսումների մեծությունը և կառուցվածքը, հաշվարկվել է

ինքնարժեքը և շահութաբերության մակարդակը:

Հաշվարկելով հանրապետության ծխախոտի .շուկայում ստվերայնության

մակարդակը, բացահայտվել է, որ վերջին մի քանի տարիների կտրվածքով

ստվերայնության ամենաբարձր մակարդակը գրանցվել է 1996թ-ին և կազմել՝ 75,9%:

Հետազոտության արդյունքներ նշանակությունը: Ներկայացված

ատենախոսությունը համալիր գիտական հետազոտություն է, որի

առաջարկությունները կարող են էապես բարձրացնել տեղական ծխախոտի

արտադրանքի արտադրության տնտեսական արդյունավետությունը: Աշխատանքում

կատարված հետազոտության արդյունքները կարող են կիրառվել ՀՀ

գյուղատնտեսության, առևտրի և տնտեսական զարգացման, ֆինանսների և

էկոնոմիկայի նախարարությունների, պետական եկամուտների և մաքսային

վարչություններում հայեցակարգային մոտեցումների մշակման,

հետազոտությունների և վերլուծությունների ժամանակ, գործադիր և օրենսդիր

մարմինների, ինչպես նաև ծխախոտի արտադրանքի ներմուծմամբ զբաղվող

տեղական և արտասահմանյան ընկերությունների համապատասխան

մասնագետների համար: Նշված հետազոտության արդյունքները նպատակահարմար

է օգտագործել նաև տնտեսական քաղաքականության բնագավառում ծխախոտի

արտադրանքի չհաշվառվող շրջանառությանն ուղղված . քաղաքականության

մշակման համար: Քանի որ վերջինս հանդիսանում է ծխախոտի շուկայի

մարքեթինգային հետազոտություն, այն կարող է հետաքրքրել ԱՊՀ այլ երկրների

չուսումնասիրված շուկաների մասին պատկերացում կազմելու համար, ինչպես նաև

միջազգային կազմակերպությունների կողմից հրապարակվող ժողովածուներում և
տեղեկագրերում Հայաստանին նվիրված էջերում ծխախոտի սպառման չափերի,

ծխողների թվաքանակի, արտադրության, արտահանման և ներմուծման տեմպերի,

արտադրության արդյունավետության բարձրացման նպատակով երաշխավորված

ուղղությունների ուսումնասիրման համար և այլն:

Աշխատանքի գործնական նշանակությունը պայմանավորված է նաև ՀՀ

տնտեսության զարգացման և սոցիալ-տնտեսական ծանր պայմաններում ծխախոտի

արտադրության մեծ դերով և նշանակությամբ, որպես բազմահազար

աշխատատեղերի ապահովման, արտագաղթի կրճատման, ՀՀ պետական բյուջեում

եկամուտների ավելացման, արտաքին առևտրի դրական սալդոյի ձևավորման միջոց:

Հետազոտության փորձարկումը և հրապարակումները: Ատենախոսության

արդյունքները, առանձին եզրակացությունները և տեսական դրույթները ներկայացվել

ու քննարկվել են <<Գրանդ Տոբակո>> հայ-կանադական համատեղ ձեռնարկությունում,

<<Մասիս Տոբակո>> ՍՊԸ-ում, <<ՍՊՍ Սիգարոն>> ՍՊԸ-ում, <<Ինթերնեյշնլ Մասիս Տոբակ>>

ՀՁ ՍՊԸ-ում, Հայաստանի Հանրապետության ազգային վիճակագրական

ծառայությունում, գյուղատնտեսության, առևտրի և տնտեսական զարգացման

նախարարությունների, պետական եկամուտների վարչության համապատասխան

մասնագետների հետ:

Ատենախոսության հիմնական արդյունքները հրապարակվել են ինը գիտական

հոդվածում:

Ատենախոսության _կառուցվածքը. Ատենախոսությունը բաղկացած է

ներածությունից, երեք գլխից, եզրակացություններից և առաջարկություններից,

օգտագործված գրականության ցանկից և հավելվածներից:

Աշխատանքը շարադրված է մեքենագիր 172 էջի վրա, պարունակում է 33
աղյուսակ, 3 գծապատկեր, 148 անուն գրականության ցանկ և 17 հավելվածներ:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածությունում հիմնավորվել են թեմայի արդիականությունը և
հրատապությունը, սահմանվել են աշխատանքի նպատակները և խնդիրները,

ձևակերպվել են գիտական նորույթն ու գործնական նշանակությունը:

Ատենախոսության առաջին՝ <<Ծխախոտի արտադրության արդյունավետության

հիմնահարցերը շուկայական տնտեսության պայմաններում>> գլխում ատենախոսի

կողմից հանգամանորեն ներկայացվել են ծխախոտի արդյունաբերության

մասնավորեցման արդյունքները և արդյունավետության բարձրացման

անհրաժեշտությունը, վերլուծվել են արտադրության արդյունավետության

վերաբերյալ գոյություն ունեցող կարծիքները, բացահայտվել են արդյունավետության

էությունը, գնահատման համակարգը, ներկայացվել են ծխախոտի և վերջինիս հումքի

արտադրության տեխնոլոգիական առանձնահատկությունները:

Քանի դեռ ուսումնասիրվում էին մասնավորեցման գործընթացները,

մանրամասնությամբ ոչ մի հետազոտություն կամ ակնարկ չի հրապարակվել, որը

կգնահատեր մասնավորեցման հետևանքները նոր ստեղծված մասնավոր

ծխախոտային ձեռնարկություններում: Ակնհայտ է, որ ծխախոտը հատուկ դեպք է,

քանի որ այն հավանաբար աշխարհում գոյություն ունեցող այն սպառման

ապրանքներից է, որը սպառնում է մարդու կյանքին: Չնայած այս փաստին՝ վերջինիս

արտադրությունը բավականին տարածված է աշխարհում և պետական բյուջե

հարկային եկամուտների հավաքագրման, աշխատատեղերի ստեղծման կարևոր

աղբյուր է, որը խթանում է արդյունաբերության նշված ճյուղի զարգացմանը:

Խորհրդային ժամանակներից ի վեր Հայաստանի Հանրապետությունում

զարգացել է ծխախոտի արդյունաբերությունը: Հայկական ծխախոտը իր բարձր

որակի շնորհիվ ունեցել է բարձր պահանջարկ ամբողջ Խորհրդային Միությունում:

Ծխախոտը արտադրության գագաթնակետին է հասել 1989թ., երբ

հանրապետությունում արտադրվում էր ավելի քան 10 մլրդ. հատ ծխախոտ: Ինչևէ,

նախկին Խորհրդային Միության փլուզման հետ մեկտեղ Հայաստանում ծխախոտ

արտադրողները կորցրին արտասահմանյան շուկաները, ինչպես նաև գլխավոր

մատակարարներին: Կենտրոնական պլանավորման համակարգին սովոր

արտադրության ղեկավարները հանկարծակի հայտնվեցին իրենց համար այնպիսի

անծանոթ հիմնախնդիրների առջև, ինչպիսիք են մրցակցությունը, ֆինանսավորման

աղբյուրների հայտնաբերումը, մարքեթինգային գործունեությունը և այլն:

Ծխախոտի արդյունաբերության մասնավորեցումը և շուկայական

հարաբերությունները բացել են շուկան ծխախոտի հանրահայտ մակնիշների առջև,

որը պատճառ դարձավ տեղական շուկայում սուր մրցակցության ձևավորմանը:

Արտադրանքի որակի բարձրացման անհրաժեշտության հետ զուգահեռ այն սկիզբ

դրեց շուկայական գների բարձրացմանը: Քանի որ ծխախոտի շուկայի գլխավոր

բաժինը գրավված է էժան ծխախոտով (մինչև 250 դրամ արժեքով), շատ

ընկերություններ, ինչպես նաև <<Գրանդ Տոբակո>> հայ-կանադական համատեղ

ձեռնարկությունը, կենտրոնացրին իրենց ուժերն էժանագին արտադրանքի

ուղղությամբ: Դա հաջողվեց տեխնոլոգիաների նորացման, էժան ծխախոտի հումքի

աճեցման միջոցով, ինչն իջեցրեց արտադրանքի ինքնարժեքը:

Այսպիսով, ծխախոտի արդյունաբերության մեջ մասնավորեցումը չնայած

առաջացրեց նոր հիմնախնդիրներ, որոնք յուրահատուկ են շուկայական

հարաբերությունների պայմաններում գործող ձեռնարկություններին, հանգեցրեց

արդյունաբերության մեջ նշանակալի ներդրումների հոսքին և արտադրության

արդյունավետության աճին, աշխատակազմի կառավարման նոր մեթոդների

կիրառմանը և ուսուցմանը, աշխատանքի համաձայնեցմանը շուկայի պահանջներին,

նոր տեխնոլոգիաների ու արտասահմանյան փորձի կիրառմանը, մարքեթինգային

լայնածավալ գործունեությանը և այլն:

Քանի որ ծխախոտի արտադրության տնտեսական արդյունավետությունը

ստացված արդյունքի և կատարված ծախսումների հարաբերակցությունն է, ուստի

այն պետք է դիտվի գործունեության բոլոր փուլերում և ընդգրկի գործունեության

բոլոր կողմերը և բաղադրիչները:

Ընդհանրացնելով նշենք, որ ծխախոտի արտադրության արդյունավետության

նշանակությունը փաստորեն հանգում է վերջինիս արտադրության մեջ ներգրավված

ռեսուրսներից ավելի շատ արդյունք ստանալու գաղափարին, այսինքն՝

արդյունավետությունն արտացոլում է միավոր ռեսուրսից ստացվող ծխախոտի կամ

միավոր ծխախոտի վրա ծախսվող ռեսուրսի մեծությանը:

Քանի որ դեռևս չի տրվել միասնական լուծում այն հարցին, թե որ ցուցանիշը

կարելի է կիրառել որպես գլխավոր և համընդհանուր արտադրության

արդյունավետությունը գնահատելու համար, արդյունքում տնտեսության բոլոր

մակարդակներում առաջանում են որոշակի դժվարություններ: Սովորաբար

արդյունավետությունը գնահատվում է մասնակի ցուցանիշների՝ աշխատանքի

արտադրողականության, ինքնարժեքի, ֆոնդահատույցի, նյութատարության,

շահույթի և շահութաբերության միջոցով: Սակայն այս ցուցանիշները լրիվ կերպով

չեն կարող արտացոլել ծխախոտի արտադրությունում ստեղծված արդյունքների և

կատարված ծախսերի հարաբերակցությունը, հետևաբար, լրիվ չեն կարող

գնահատել վերջինիս արտադրության արդյունավետությունը:

Խոսելով ծխախոտի արտադրության արդյունավետության մասին՝ անհնար է

շրջանցել ծխախոտի հումքի աճեցման պրոբլեմները, որոնք անմիջական

կապվածության մեջ են գտնվում ծխախոտի վերջնական արտադրանքի ստացման

հետ: Մասնավորապես այդ կապը կարևորվում է ծխախոտի ինքնարժեքի ձևավորման

ժամանակ, քանի որ ինչքան էժան ձեռք բերվի ծխախոտի որակյալ հումքը, այնքան

մեծ եկամուտ կապահովի տվյալ ձեռնարկությունը: Վերջինիս հասնելու ուղիները

մանրամասն ներկայացված են ատենախոսությունում, որոնցից կարևորվել են

աշխատանքի արտադրողականության բարձրացումը, աշխատանքի

կազմակերպման և վարձատրության կատարելագործումը, արտադրական

պրոցեսների մեքենայացումը, արտասահմանյան փորձի կիրառումը, բարձր

բերքատու և որակյալ հումք ապահովող տեսակների աճեցումը և տերևների

հետքաղյա մշակման ու առաջավոր տեխնիկայի, հիվանդությունների ու

վնասատուների դեմ պայքարի արդյունավետ միջոցառումների կիրառումը և այլն:

Հանրապետությունում ծխախոտագործության տնտեսական բազմակողմանի

վերլուծությունը թույլ է տալիս հավաստելու, որ ծխախոտի հումքը բարձր

շահութաբեր մշակաբույս է: Նախկինում հանրապետության կոլեկտիվ և պետական

տնտեսությունների համար ծխախոտագործությունը գյուղատնտեսության

ամենաշահավետ ճյուղն էր: Ծխախոտի հումքի մշակությունից ստացվող եկամուտը

կազմում էր տվյալ տնտեսության բուսաբուծության ամբողջ եկամտի 60%-ից ավելին,

թեև այդ մշակաբույսի զբաղեցրած տարածության տեսակարար կշիռը տվյալ

տնտեսությունում չի գերազանցել 15%-ը1, որի պատճառով Հայաստանում

ծխախոտագործությունը մինչև օրս համարվում է գյուղատնտեսական

արտադրության առաջատար ճյուղերից մեկը:

Հանրապետությունում ծխախոտագործությունը շեշտակի վատացավ 1990թ

հետո, երբ ծխախոտագործական ձեռնարկությունների անգործության պայմաններում

տեղի ունեցավ հողի մասնավորեցում, որի արդյունքում գյուղացիական

տնտեսությունները դադարեցրին ծխախոտի հումքի մշակությունը: Ծխախոտի

հումքի արտադրության աճը սկսվել է վերջին տարիների ընթացքում <<Գրանդ

1. Պ.Մ. Ներսիսյան, <<Ծխախոտի մշակությունը ՀՀ-ում>>, Երևան 1999, էջ 2:

Տոբակոյի>> և <<Մասիս Տոբակոյի>> գործարկմամբ, որի արդյունքում ստացվեց

հանրապետությունում ծխախոտի արտադրության փակ ցիկլ՝ ծխախոտի հումքի

աճեցումից մինչև պատրաստի արտադրանքի թողարկում:

Հիմնվելով Հայաստանի Հանրապետության գյուղնախարարության

երկրագործության և բույսերի պաշտպանության գիտական կենտրոնի տվյալների

վրա հաշվարկվել է ծխախոտի հումքի ինքնարժեքը: Բացահայտվել է, որ ծխախոտի

հումքի մշակման և բերքահավաքի, տեխնոլոգիական բոլոր 63 հատ

գործողություններից միայն 21-ն է մեքենայացված: Նշենք, որ այստեղ սածիլների

մեքենայացված տնկման դեպքում ծախսվում է 4540,32 մարդ-ժամ/հա: Վերջինս,

համեմատած մյուս կուլտուրաների հետ, բավականին մեծ ցուցանիշ է, որը մեկ

անգամ ևս փաստում է ծխախոտի հումքի մշակության աշխատատարության մասին:

Չնայած այս ամենին՝ ստացվում է, որ շահութաբերությունը նշված ճյուղում

կազմում է 64,8%, եթե վերջինիս ավելացնենք նաև այն փաստը, որ ծխախոտի հումքի

մշակումը ստեղծել է 12000-15000 աշխատատեղեր հանրապետության տարբեր

մարզերում և ավելի քան 4000 աշխատատեղ տարբեր ծխախոտագործական

գործարաններում, կարելի է արձանագրել, որ հանրապետությունում շուկայական

հարաբերությունների անցման ներկա պայմաններում ծխախոտի

արդյունաբերությունը պետք է գտնվի պետության հատուկ հովանավորության

ներքո:

Ատենախոսության երկրորդ՝ <<ՀՀ-ում ծխախոտի արտադրության

ֆինանսատնտեսական վերլուծությունը>> գլխում ուսումնասիրվել են ծխախոտի

հայրենական խոշորագույն արտադրող <<Գրանդ Տոբակո>> հայ-կանադական

համատեղ ձեռնարկության և <<ՍՊՍ Սիգարոն>> ՍՊԸ-ի արտադրական ծախսերը և

բացահայտվել վերջինիս իջեցման ուղիները, վերլուծվել է հիմնական և շրջանառու

կապիտալի օգտագործման տնտեսական ադյունավետության մակարդակը, ինչպես

նաև հաշվարկվել է շահութաբերության շարքը, կանխատեսվել է ապագա մի քանի

տարիների կտրվածքով և նշվել վերջինիս բարձրացման ուղիները:

Հայաստանի Հանրապետությունում ծխախոտ արտադրող խոշոր

ձեռնարկություններ են <<Գրանդ Տոբակո>> հայ-կանադական համատեղ

ձեռնարկությունը և <<ՍՊՍ Սիգարոն>> ՍՊԸ-ն, որոնք իրենց արտադրական ծախսերի

մեջ ներառում են հիմնական մի քանի կոմպոնենտներ: Դրանցից են՝ ծխախոտի

հումք, ֆիլտր, մանրաթել, պիտակ, սիգարետի թուղթ, պոլիպրոպիլեն, ֆոլգա,

եզրային թուղթ, խզիչ ժապավեն, սոսինձ, կրախմալ, ալյուր, շաքարավազ, սպիրտ,

հատիկավոր սև սուրճ և այլն, որոնք անհրաժեշտ են ծխախոտի արտադրության և

համապատասխան տուփերի մեջ տեղադրելու համար: Անհրաժեշտ է նշել, որ <<ՍՊՍ

Սիգարոն>> ՍՊԸ-ն ծխախոտի հումք չի աճեցնում և իր արտադրության մեջ

օգտագործում է բացառապես արտասահմանյան ծխախոտի հումք:

Այսօր <<Գրանդ Տոբակոյում>> կարևոր խնդիր է խոտանի ծավալի կրճատումը,

քանի որ միայն ծխախոտի հումքի արոմատիզացման պրոցեսում այն հասնում է

ընդհանուր օգտագործվող ծխախոտի հումքի 3-5%: Վերջինս փոշու ձևով դուրս է

մնում արտադրության պրոցեսից և այլևս չի օգտագործվում՝ վերածվելով խոտանի:

Այս ամենը հաշվի առնելով՝ կարելի է ենթադրել, թե որքան հրատապություն է իր մեջ

ընդգրկում նշված խնդրի լուծումը: Այս իմաստով առաջարկվել է, որ նշված փոշին

սոուսացման, այնուհետև չորացման եղանակով մտցվի արտադրության մեջ: Այս

եղանակը լայնորեն կիրառվում է աշխարհի ծխախոտագործական շատ

ձեռնարկություններում, և <<Գրանդ Տոբակոյում>> ներդնելով՝ ձեռնարկությունը կարող

է կտրուկ կրճատել իր արտադրական ծախսերի ծավալը և բարձրացնել

արտադրության արդյունավետությունը:

Ատենախոսությունում, համաձայն <<Գրանդ Տոբակո>> հայ-կանադական Հ/Ձ և
<<ՍՊՍ Սիգարոն>> ՍՊԸ վիճակագրական հաշվետվության տվյալների, ներկայացված

են վերջինիս արդյունաբերա-արտադրական անձնակազմի միջին ցուցակային թիվը,

պարտադիր սոցիալական ապահովագրության վճարները, ծախսեր բանկերի

վարկերի տոկոսների վճարման համար, կադրերի պատրաստման,

վերապատրաստման ծախսեր և այլ ծախսերի շարքը, ինչպես նաև հիմնական

միջոցների մաշվածության, հիմնական միջոցների ամորտիզացիոն մասհանումների,

հիմնական միջոցների միջին տարեկան արժեքի, ֆոնդազինվածության մակարդակի,

հիմնական միջոցների միջին տարեկան արժեքի, շրջանառու միջոցների միջին

տարեկան արժեքի շարքերը՝ 1998-2002թթ. կտրվածքով: Վերջիններս

մանրամասնորեն վերլուծելով բացահայտվել են նշված ժամանակահատվածում

տվյալ ցուցանիշի աճի կամ անկման պատճառները, նշվել են ծախսերի կրճատման,

արտադրության արդյունավետության բարձրացման հիմնական ուղիները, վերլուծվել

է շահութաբերությունը և տրվել հիմնական բարձրացման ուղիները, ինչպես նաև

հաշվարկվել է ձեռնարկության շահութաբերության շեմը և նշվել վերջինիս

նվազեցման ուղիները:

Ատենախոսության երրորդ <<Ծխախոտի արտադրության հետագա

զարգացման ուղիները>> գլխում ուսումնասիրվել են ծխախոտի արտադրության

արդյունավետության բարձրացման տնտեսական խթանման համակարգի

կատարելագործման, ծխախոտի արտահանման ծավալների աճի և ծխախոտի

արդյունաբերության գործունեությունը կարգավորող հարկային և մաքսային

քաղաքականությանը հարցերը:

Ատենախոսությունում որպես արտադրության տնտեսական խթանման ուղի

կարևորվել է մարքեթինգի դերը: ժամանակակից պայմաններում, երբ անընդհատ

առաջանում են նորանոր մրցակիցներ և ծխախոտի ապրանքատեսակներ, շատ

կարևոր է, որ հնարավորինս ամբողջությամբ ուսումնասիրվի սպառողների

պահանջմունքները: Դա հնարավոր է իրականացնել միայն մանրամասն

ուսումնասիրման, արդյունքների գնահատման համակարգի միջոցով՝ հիմնվելով

համակարգչային ծրագրերի և մարքեթինգային գործընթացի վրա:

Շուկայական հարաբերությունների պայմաններում ՀՀ ծխախոտի

արտադրության արդյունավետության բարձրացումը մեծապես պայմանավորված է

վերջինիս կողմից թողարկված ծխախոտի արտադրանքի արտահանման ծավալների

աճով, որին կնպաստի Հայաստանի անդամակցությունը տարբեր միջազգային

առևտրատնտեսական կազմակերպություններին, որոնցից մասնավորապես կարևոր է

առևտրի համաշխարհային կազմակերպությունը: Քանի որ հանրապետության

ծխախոտի շուկան բավականին սահմանափակ է, արտահանումը կապահովի

արտադրված ապրանքի սպառման լայն ցանց և լրացուցիչ կապիտալի ներգրավում,

որն էլ կխթանի տեղական ծխախոտի արտադրության արդյունավետության

բարձրացմանը:

1997թ. <<Գրանդ Տոբակո>> հայ-կանադական համատեղ ձեռնարկության

ստեղծումից ի վեր ծխախոտի արդյունաբերության գործունեությունը կարգավորող

օրենքը բազմիցս փոփոխության է ենթարկվել: Համաձայն սույն օրենքի Հայաստանի

Հանրապետություն ներմուծվող ծխախոտի արտադրանքի համար հաստատագրված

վճարի ընդհանուր գումարի մեջ ավելացված արժեքի հարկի հաշվարկային

մեծությունն ընդունվում է 15%, իսկ մաքսատուրքի հաշվարկային մեծությունը՝

8,5%: Հանրապետությունում արտադրվող ծխախոտի համար հաստատագրված

վճարի ընդհանուր գումարի ավելացված արժեքի հարկի հաշվարկային մեծությունն

ընդունվում է 20%:

ՀՀ պետական բյուջե ծխախոտի արտադրությունից և ներմուծումից

հարկային մուտքերը 1999-2001թթ.
(աղյուսակ 1) (մլրդ. դրամ)

ԱՆՎԱՆՈՒՄԸ 1999 2000 2001
Գումար Տարողություն Գումար Տարողություն Գումար Տարողություն

Տեղական (%) (%) (%)

արտադրությունից 5.92 67.7 6.24 55.7 2,82 25.4
Ներմուծումից 2.83 32.3 4.95 44.3 8.28 74.6

Ընդամենը 8.75 100 11.2 100 11.1 100
Հարկային մուտքերի

բաժինը ՀՀ պետական 5.5 7.3 7.7
բյուջեում (%)

Նշված ճյուղի զարգացման հնարավորությունների լիարժեք իրականացման

հրամայականը պահանջում է վերջինիս խոչընդոտող հարկային և մաքսային

գործոնների բացառում: Իրականում հարկային համակարգի խնդիրները

փոփոխվում են դրան ներկայացվող քաղաքական, տնտեսական և սոցիալական

պահանջներին համապատասխան: Հետևաբար, հաստատագրված վճարի

հավաքագրումը պարզ միջոցից դառնում է ամբողջ վերարտադրության գործընթացի

հիմնական կարգավորիչը ազդելով ծխախոտ արտադրող ձեռնարկության

գործունեության բոլոր հարաբերությունների, տեմպերի և պայմանների վրա:

Այս իմաստով ծխախոտի արդյունաբերության կայուն զարգացման համար

պարտադիր պայման է արդյունավետ հարկային համակարգի առկայությունն, որը

1. Աղբյուրը ՀՀ պետական բյուջեի վերլուծական տեղեկագիր, ՀՀ ֆինանսների և
էկոնոմիկայի նախարարության և <<Բարենց գրուպ>> ՍՊԸ-Ի հետ համատեղ

թողարկում, Երևան 2001թ, էջ 10:

կարող է խթանել ծխախոտ արտադրողներին հասնելու օպտիմալ արդյունքների,

արտադրության զարգացման և տեղական ու արտասահմանյան շուկաներում

մրցակցության պայմաններում առավելությունների ձեռքբերման գործում:

Տնտեսության այս ճյուղում հարկային ճիշտ քաղաքականությունը կարևոր է, քանի որ

ՀՀ պետական բյուջեում հանրապետություն ծխախոտի ներկրումից և տեղական

արտադրությունից գանձվող գումարը բավականին մեծ տոկոս է կազմում, որի

մասին վկայում են վերոհիշյալ աղյուսակ 1-ի տվյալները:

Ատենախոսությունում անդրադառնալով մաքսային օրենսդրությանը,

մասնավորապես նրա 105-րդ հոդվածին, որը վերաբերում է այն ֆիզիկական

անձանց, որոնք Հայաստանի Հանրապետության մաքսային սահմանով ապրանք են

տեղափոխում և ունեն որոշակի արտոնություններ: Այս արտոնությունները բխում են

ուշագրավ մի դրույթից, որը կոչվում է <<ուղեկցող բեռ>>: Հստակեցնելով վերջինիս

իմաստը բացահայտված է, թե ինպես է <<ուղեկցող բեռ>> արտահայտությունը

բարձրացնում հայրենական ծխախոտի շուկայում մաքսանենգության մակարդակը:

Արդյունքում առաջարկվել են ՀՀ մաքսային սահմանով ֆիզիկական անձանց կողմից

առանց մաքսատուրքի վճարման տեղափոխվող ծխախոտի առավել արդյունավետ

բնաիրային չափեր, ինչպես նաև աշխարհում մաքսանենգության դեմ պայքարի մեծ

կիրառություն ունեցող մի քանի արդյունավետ միջոցներ: Հաշվարկվել են
հաստատագրված վճարի այնպիսի դրույքաչափեր, որոնք կտրուկ կավելացնեն ՀՀ

պետական բյուջե ծխախոտի արտադրությունից և ներմուծումից հարկային մուտքերը

ու կբարձրացնի տեղական արտադրության արդյունավետության մակարդակը:

Հետազոտողների գնահատմամբ ծխախոտի արտադրանքի համաշխարհային

արտահանման ծավալների 30%-ը կամ ավելի քան 355 մլրդ. հատ սիգարետ

մաքսանենգ է, որը համեմատած մյուս սպառողական ապրանքների հետ, որոնք

վաճառվում են համաշխարհային շուկայում, բավականին բարձր տոկոսային բաժին է

1. Աղբյուրը ՀՀ կառավարության որոշում, 29 մարտի 2001թ. N251, ֆիզիկական

անձանց կողմից առանց մաքսատուրքի վճարման ՀՀ մաքսային սահմանով

տեղափոխվող ապրանքների առանձին տեսակների բնաիրային չափերը

հաստատելու մասին:

կազմում:1 Նշված խնդիրը ավելի է սրվում այն երկրներում, որոնց հարևան

պետություններում գոյություն ունեն գնային խիստ տարբերություններ: Համաձայն

ՀՀ ազգային վիճակագրական ծառայության կողմից 1998թ. կատարված

հետազոտության՝ ՀՀ-ում ծխում է 16 և բարձր տարիքի բնակչության 31.2% կամ 711

հազար մարդ: Այս իմաստով կարևորվում է բնակչության թվաքանակի

ուսումնասիրությունը: Վերջին ժամանակներս բնակչության բնական աճի կտրուկ

անկման հետ մեկտեղ բնակչության աննախադեպ արտագաղթ է տեղի ունեցել, որը

պայմանավորված է հանրապետությունում տեղի ունեցող քաղաքական, տնտեսական

գործընթացներով: Ըստ Վ.Ե.Խոջաբեկյանի գաղթող բնակչության թվաքանակը

որոշելու նոր մոտեցման՝ արտագաղթողների ընդհանուր թիվը կազմել է

մոտավորապես 1.25-1.3 մլն. մարդ:2 Ուստի 2000թ. համար վիճակագրական

տեղեկագրերում նշված 3.8 մլն. մարդը ցույց է տալիս ՀՀ քաղաքացի համարվողների

թիվը: Այնուամենայնիվ, նշված ժամանակաշրջանում, համաձայն ՀՀ ազգային

վիճակագրական ծառայության տվյալների, բնակչության թվաքանակը աճել է՝ 1997թ.

3,78 մլն. հասնելով 2000թ. 3,8 մլն. մարդու, ըստ որի՝ կարելի է ենթադրել, որ

ծխողների քանակը նույնպես մեծացել է: Ստացվում է, որ հանրապետությունում

սիգարետի միջին տարեկան սպառումը կազմում է 263,1 մլն. տուփ կամ 5262 մլն.

հատ սիգարետ: Վերջինս համեմատելով տեղական շուկայում ծխախոտի սպառման

ընդհանուր քանակի հետ՝ կարող ենք հաշվարկել հանրապետության ծխախոտի

շուկայում առկա ստվերայնության մակարդակը, որը ներկայացված է աղյուսակ 2-ում:

Եզրակացություններ ու առաջարկություններ բաժնում հակիրճ ձևակերպված են

դրանք, որտեղ քննարկման առարկա են դարձրել ծխախոտի արտադրության

արդյունավետության բարձրացման ուղիները հետազոտելով այս ոլորտի

ձեռնարկությունների ներքին և արտաքին գործոնները, ինչպես նաև առաջարկվել են

ՀՀ ծխախոտի շուկայում ստվերայնության մակարդակի հաշվարկը

(աղյուսակ 2) (մլն. հատ)

Անվանում 1995 1996 1997 1998 1999 2000 2001 2002
Տեղական

1042 152 815 2489 3132 2096 1623 2815
արտադրություն

Արտահանում 34 87 77 486 160
Ներմուծում 821 1118 1286 3135 1079 1135 2011 1689

Տեղական շուկայում

ծխախոտի սպառման 1863 1270 2101 5590 4124 3154 3148 4344
ընդհանուր քանակը

Ստվերայնության
64,6 75,9 60,1 21,6 40,1 40.2 17.4

մակարդակը (%)

դրանց վերաբերյալ գիտականորեն հիմնավորված նոր մոտեցումներ և
մեխանիզմներ: Ատենախոսության մեջ ուսումնասիրվել է ծխախոտի

արդյունաբերության մասնավորեցման արդյունքները: Դիտարկվող հիմնախնդիրների

հետազոտության արդյունքում մշակվել և արվել են կոնկրետ առաջարկություններ,

որոնց իրականացումը կնպաստի Հայաստանի Հանրապետությունում ծխախոտի

հումքի մշակման արդյունավետ տեխնոլոգիայի կիրառման արդյունքում նվազագույն

ինքնարժեքով և առավելագույն բարձր որակով ծխախոտի հումքի ստացմանը,

-ծխախոտի արտադրական ծախսերի կրճատմանը, շահույթի և շահութաբերության

մակարդակի բարձրացմանը, արտադրության արդյունավետության խթանմանը ու

արտահանման ծավալների ավելացմանը: Այն միաժամանակ հնարավորություն

կընձեռի կրճատել ծխախոտի շուկայում ստվերայնության մակարդակը, բարձրացնել

պետության հարկային և մաքսային քաղաքականության արդյունավետությունը, որի

արդյունքում կընդլայնվի ծխախոտի հայրենական արտադրությունը:

1. Curbing the epidemic: Governments and the Economic of Tobacco Control.

Copyright 1999 by the international bank for Reconstruction and Development/The

World Bank, 1818H Street, N.W. Washington, D.C. 20433, USA, p. 86:

2. Տես՝ Խոջաբեկյան Վ.Ե., Հայաստանի բնակչության վերարտադրությունը և

տեղաշարժերը XIX-XX դդ. ևXXI դ. շեմին, Երևան 2001, էջ 308:

Ատենախոսության հիմնական դրույթները ներկայացված են հեղինակի

հրատարակված հետևյալ աշխատություններում.

1. Բալյան Ա. <<Արդյունաբերական քաղաքականությունը որպես երկրի տնտեսության

զարգացման հիմնական գործոն>>, "Рынок капитала в Армении" - аналитический

журнал N7,8 (65,66), Երևան 2001, էջ 27-28:

2. Բալյան ս. <<Շահույթի և շահութաբերության վերլուծությունը և կանխատեսումը БАЛЯН АРМАН ЖОРАЕВИЧ

ծխախոտի արդյունաբերությունում>>, Հայաստան, Ֆինանսներ և էկոնոմիկա, N4-5,

Երևան 2002, էջ 116-119:

3. Բալյան ս. <<Արտադրության արդյունավետության էությունը և անհրաժեշտությունը

շուկայական տնտեսության պայմաններում>>, "Рынок капитала в Армении"

аналитический журнал N1,2 (83,84), Երևան 2002, էջ 8-10:

4. Բալյան <<ՀՀ ծխախոտի հումքի մշակման ինքնարժեքի հաշվարկը և վերջինիս

մակարդակի իջեցման ուղիները>>, "Рынок капитала в Армении" аналитический

журнал N9,10 (91,92), Երևան 2002, էջ 24-26:

5. Բալյան Ա. <<ՀՀ ծխախոտի արդյունաբերության մասնավորեցման արդյունքները>>,

"Рынок капитала в Армении" - аналитический журнал N21,22 (103,104), Երևան

2002, էջ 24-25:

6. Բալյան Ա. <<ՀՀ ծխախոտի արտադրանքի շուկայում ստվերայնության

մակարդակը և դրա դեմ պայքարը>>, <<Կանթեղ>> գիտական հոդվածների

ժողովածու, Երևան 2002, էջ 199-202:

7. Բալյան ս. <<Ծխախոտի արտադրանքի արտահանումը որպես արտադրության

արդյունավետության բարձրացման ուղի>>, Հայաստան, Ֆինանսներ և էկոնոմիկա,

N4-5, Երևան 2003, էջ 118-119:

8. Բալյան Ա. <<ՀՀ-ում ծխախոտի արտադրության արդյունավետության

բարձրացման գործում հարկային և մաքսային քաղաքականության

ազդեցությունը>>, Հայաստան, Ֆինանսներ և էկոնոմիկա, N4-5, Երևան 2003, էջ

162-165:

9. Բալյան Ա. <<Մարքեթինգային գործունեության խորացումը որպես հայրենական

ծխախոտի արտադրության արդյունավետության բարձրացման ուղի>>, "Рынок

капитала в Армении" - аналитический журнал N 7, Երևան 2003, էջ 23-25:

"ПУТИ ПОВЫШЕНИЯ ЭФФЕКТИВНОСТИ ТАБАЧНОГО

ПРОИЗВОДСТВА в АРМЕНИИ"

Диссертация на соискание ученой степени кандидата экономических

наук по специальности 08.00.02 - "Экономика управления хозяйством и его

отраслями".

Защита состоится 11 сентября 2003r. в 15:00 часов на заседании

специализированного совета 014 ВАК РА при ЕрГЭИ, по адресу: 375025,

г.Ереван, ул. Налбандяна 128.

Е 3 ю Е
Диссертационная работа посвящена изучению и анализу особенностей,

a также предложений совершенствования методов и форм повышения

эффективности табачного производства PA.

Основные исследования и анализ эффективности развития табачного

производства сделаны с точки зрения условий переходной экономики.

Диссертация насыщена информацией о рынке табачной

промышленности. На основе исследования и обработки статистической

информации осуществлен тщательный и разносторонний анализ рынка

табачной продукции в республике. процессе изучения отдельных вопросов

разностороннему изучению подвергнуты пути снижения издержек табачного

производства, повышения его рентабельности и рассмотрены влияющие на
них факторы.

работе представлены соответствующие выводы и предложения

указывающие на основные направления повышения эффективности табачного

производства, работ налоговых и таможенных служб, экспорта табачного

продукта и конкурентоспособности продукции табачного производства
I

Армении.

